
Nagin pop tenor giavisch –
sulet ina selecziun limitada
Midada da la lescha davart la medischina da reproducziun

Cusseglier federal Alain Berset durant la debatta davart la medischina da reproducziun
en il cussegl dals chantuns. KEYSTONE

Lufs dal Calanda vegnan «tschiffads» cun traplas fotograficas
■ (cc) Dapi dus onns emez vivan lufs en
il territori dal Calanda e dal massiv dal
Piz Bargias. En il fratemp èn els er sa re-
producids.Questenviernhanelsextendì
lur territoridachatschasin lasvischnan-
casal siddalRain (Panaduz, RazéneDo-
mat). Per pussibilitar che l’uman ed il luf
possian viver ensemen senza incaps ston ils
effectivs dals lufs vegnir survegliads perma-
nentamain.Mo uschia èsi pussaivel da per-
corscher ad ura svilups negativs imminents

e da far frunt ad eventuals problems.Ques-
ta lavur –numnadamain ilmonitoring dals
lufs – sto pudair sa basar en mintga cas sin
fatgs objectivs. Ils guardiaselvaschina da
l’Uffizi da chatscha e pestga dal Grischun e
da l’Uffizi per natira, chatscha e pestga da
Son Gagl fan consequentamain questa la-
vur dapi l’immigraziun dals lufs e dovran
per quai – ultra da la surveglianza or en la
natira – er regularmain traplas fotograficas.
Questas traplas fotograficas èn tuttas eti-

chettadas correspundentamain. Eventualas
fotografias da persunas vegnan stizzadas
immediatamain.

Durant la fin da quest enviern e que-
sta primavaira realisescha la Kora (pro-
jects da perscrutaziun coordinads per ils
animals da rapina en Svizra) per incum-
bensa da l’Uffizi federal d’ambient
(Ufam), partiziun «spezias, sistems eco-
logics, cuntradas», in project da pilot en
il territori dals «lufs dal Calanda» cun

l’intent da sviluppar vinavant il monito-
ring dals lufs en Svizra. En quest connex
vegnan messas 25 fin 30 traplas fotogra-
ficas, repartidas sin tut il territori dal
massiv dal Calanda e dal Piz Bargias te-
nor in plan d’experiment precis ch’è ve-
gnì elavurà scientificamain. Las traplas
fotograficas èn etichettadas cun l’adressa
da l’incumbensader. Cun plazzar las tra-
plas fotograficas vegnan respectadas las
zonas da paus per la selvaschina.

Questas traplas fotograficas èn vegni-
das messas en funcziun durant las ulti-
mas emnas. La populaziun vegn appella-
da da sustegnair cun bainvulientscha
quest project. Las enconuschientschas
fatgas servan la finala a la publicitad e gi-
dan ad evitar conflicts tranter l’uman ed
il luf. Ils guardiaselvaschina prendan gu-
gent encunter eventualas observaziuns
da la populaziun e stattan a disposiziun
per dumondas.

Per pussibilitar che l’uman ed il luf possian viver ensemen senza incaps ston ils effectivs dals lufs vegnir survegliads permanentamain. FOTOS MAD

■ (sda/anr) Las tractativas da la dre-
tgira federala na vegnan betg emes-
sas live in l’internet. Il cussegl naziu-
nal refusa la moziun da cusseglier
dals chantuns Martin Schmid
(pld/GR) cun 130 cunter 38 vuschs. La
maioritad da la cumissiun da la chom-
bra gronda è stada da l’avis ch’i existia
avunda transparenza davart las tracta-
tivas a la dretgira federala. Sulet in per-
tschient da tut ils cas vegnan insumma
discutads publicamain, ha ditg il ple-

dader da la cumissiun Alec von Graffen-
ried (verds/BE). Senza ulteriuras expli-
caziuns s’interessassan be paucas persu-
nas per questas emissiuns.

Daniel Jositsch (ps/ZH) ha peren-

cunter argumentà che transparenza na
saja betg mo inditgada sche milliuns
d’umans s’interesseschian persuenter.
Ils burgais dastgian gea era guardar tiers
via internet co ch’il parlament fetschia
sias leschas. Las decisiuns daventian
uschia pli enclegentaivlas.

La ministra da giustia Simonetta
Sommaruga ha fatg attent che la trans-
parenza vegniss augmentada be margi-
nalmain, damai che la dretgira fa uschè
paucas tractativas a bucca. Sche utili-

saders da l’internet registrassan plina-
vant anc las tractativas pudess quai ma-
nar adaquella ch’ils derschaders leges-
san mo pli giu texts gia formulads ed i
dess anc pli paucas tractativas a bucca.

Nagina remischun cun la
moziun da Martin Schmid

La moziun da Martin Schmid ha fatg naufragi. KEYSTONE

